
VIÐMERKINGAR

Tummas Eli Høj
Joensen
Valevni Sambandsfloksins í
Eysturoy

Lesa vit grein 1 í
stevnuskrá Sambandsflok-
sins, síggja vit, at tað eru
ikki bara repuplikanarar, ið
brúka orðið tjóð í síni
polittisku stevnuskrá. Nei,
Sambandsflokkurin er ein
flokkur, ið altíð hevur
viðurkent føroysku tjóðina,
og hvat skuldu vit annað
gjørt, tá vit hugsa um,
okkara stolta fólk ! Latum
okkum endurgeva grein 1 í
stevnuskránni soleiðis, at
øll tann føroyska tjóðin
kann lesa, hvussu vítt hend-
an strevnuskráin fevnir !!

Menning av Føroysku
tjóðini 
Grein 1: Sambandsflokk-
urin hevur til aðalmál í
rikisfelagskapinum við
Danmark, at arbeiða fyri
frílintari og hollari menn-
ing av Føroysku tjóðini,
stjórnarliga og fíggjarliga

og vil á øllum økjum reka
ein framtakshugaðan poli-
tikk á kristiligum mentun-
argrundarlagi.

Ì grein 1 verður fyri tað
fyrsta sligið fast, at Sam-
bandsflokkurin arbeiðir
fyri at varveita ríkis-
felagskapin, eins og tað
verður hildið fram, at
flokkurin innanfyri ríkis-
felagsskapin vil arbeiða
fyri hollari menning av
Føroya fólki, stjórnarliga,
fíggjarliga og mentunar-
liga.

Sambandsmenn eru
framskygnir
Sambandsflokkurin var við
til at orða og samtykkja

Heimastýrislógina, og hann
er tí eisini til reiðar at gera
tær stjórnarligu broytingar ,
ið tæna Føroya fólki best
(Føroysku tjóðini best). Vit
kunnu siga, at var tað ikki
soleiðis, at Sambands-
flokkurin hevði samtykt
heimastýrislógina, so var
eingin av hesum yvirtøk-
unum gjørligar, ið longu
eru framdar. Tí kunnu vit
staðfesta, at Sambands-
menn ikki hava verið so
lítið framskygnir, tá ið
Heimastýrislógin var gjørd.

Sambandsflokkurin og
sjálvberandi búskapur.
Føroyar eru eitt lítið land
sammett við onnur lond og
vit føroyingar hava (enn í
hvussu so er), sjógvin sum
størsta landsbúskaparliga
álit. Sambandsflokkurin
veit, eins og allir aðrir  po-
litiskir flokkar, at skulu vit
hava eins góð livilíkindir
sum í øðrum framkomnum
londum, verður hetta
trupult at klára fíggjarliga
sjálvir, enn ið hvussu so er.
Men; tann tíðin kemur og

verður hetta skjótast framt
undir Sambandsflokksins
leiðslu, tí Sambandsflokk-
urin hevur eisini sum aðal-
mál, at fremja góð ar-
beiðisviðurskiftir fyri
vinnulívið.

Hetta skal verða so, tí
vinnulívið er tað ið skal
framleiða okkum til sjálv-
berandi búskap.

Eftir at hava lisið hetta
kann eingin ivið verða um,
at vilt tú Føroysku tjóðini
best, so er at sleppa Sam-
bandsflokkinum frammat
við næsta val.

Ein kærkomin
ósemja

Atli Hansen
Valevni hjá Sambands-
flokkinum í Eysturoy

Tað einasta, henda sam-
gongan tykist at kunna
semjast um, er ikki ar vera
samd um nakað. 

Vit hava í valskeiðinum
ferð eftir ferð sæð løgmann
og varaløgmann draga hvør
sína línu og nú kemur so
landsstýrismaðurin í al-
manna og heilsumálum og
fortelur okkum, at tað
uppskotið til eina eftir-
lønarskipan, sum hann
lovaði føroya fólki at leggja
fyri løgtingið áðrenn út-
gangin av oktober mánaði
2001, nú verður av ongun.
Tað er ikki ideologisk
semja um at seta uppskotið
fram, sigur landsstýris-
maðurin.

Pensiónistarnir leggja
helst lítið í, hvørjar ideo-
logiskar hugleiðingar, íð
forða fyri at bøta um teirra
viðurskifti. Samgongan
hevur givið eitt lyfti um í
hesum valskeiðinum at
koma við eini eftirlønar-
skipan, sum skuldi stilla
okkara pensiónistar betri
enn í okkara grannalond-
um.

Men samgongan var
heldur ikki her før fyri at
halda orð. Bert tóm lyfti og

tað er væl skiljandi, tí ann-
ars skuldi sama samgonga
út at fortelja veljarunum,
hvussu hon bæðið kundi
skerja blokkin við 360 mió.
kr. og samstundis brúka
pening til pensiónir,
eldrarøkt, sjúkrahús, skúlar
og m.a.  

Hetta er í veruleikanum
ein fyrsta játtan frá sam-
gonguni, at skerjan av
blokkinum hevur kostað
vælferð. Nógv av teimum
gyltu lyftum, sum sam-
gongan hevur givið hesa
seinnu tíðina, fáa helst
somu lagnu sum pensión-
irnar. Her er ikki peningur
at gjalda við, uttan skatt-
urin verður hækkaður ella
tikið verður av fullveldis-
bókini.

Tað hevur ofta verið
luturin hjá Sambandsflokk-
inum at taka upp eftir

øðrum. Hetta gjørdu vit í
1994 og hetta koma vit at
gera aftaná næsta val eisini
og tað merkir millum
annað, at vit mugu halda
nøkur av teimum lyftunum,
sum fullveldisflokkarnir
hava givið men ikki klára at
hildið aftaná 3 ár og 10
mánaðar við róðrið.

Sambandsflokkurin ætlar
sær í samgongu aftaná
valið, um veljarnir geva
honum mandat til tað og tá
fara vit — hóast skerdar
fíggjarligar møguleikar —
at arbeiða fyri, at okkara
pensiónistar fáa somu
livilíkindir sum í londunum
rundan um okkum. Hetta er
partur av okkara stevnuskrá
og okkara sosiala engage-
ment skal m.a. brúkast til í
komandi valskeiði at fáa
hesi viðurskifti upp á pláss.

Sambandsflokkurin fer tí
aftaná valið at arbeiða fyri

- Hækkan av pensiónunum 
- At orða ein generellan
politikk á almanna- og
heilsuøkinum
- Tilboð um meira ansing
og røkt — alt samdøgri
- Styrking av sambýlum í
nærumhvørvinum
- At útbyggja og dagføra
okkara sjúkrahús
- Tað skal vera mann-
sømiligt fyri øll at gerast
eldri í Føroyum

Hetta eru stór, ambitiøs
og kostnaðarmikil mál,
men við Sambandsflokk-
inumvið róðrið kunnu tey
røkkast.

Jóannes Eidesgaard

Tað er meira sjáldan, at
nakað gott spyrst burtur-
úr einari ósemju, men
eingin regul uttan und-
antak. Leingi hava vit
vitað av, at samgongu-
flokkarnir høvdu trupul-
leikar við at finna eina
semju um, hvussu ein
framtíðar eftirlønarskip-
an skuldu skipast fyri
samlaða arbeiðsmark-
naðin. Fólkaflokkurin og
Sjálvs týr is f lokkur in
hava ynskt eina sokall-
aða Fólkatrygging, har
hvør sætar sær við
egnari kapitaluppspar-
ing, meðan Tjóðveldis-
flokkurin hevur ynskt
eina skipan, sum bygdi á
samhaldsfesti av einum
ella øðrum slag. Og
hóast samgongan hevur
sitið uppiyvir hesum
máli í skjótt fýra ár, so
kom tíbetur einki burt-
urúr. 

Og tí skal eg vera tann
fyrsti at ynskja Tjóð-
veldisflokkinum tillukku
við, at teir megnaðu at
forða fyri einari Fólka-
trygging eftir fólkafloks-
leisti, sum hevði verið
ein sonn ólukka fyri eina
framtíðar eftirlønarskip-
an. Takk skulu teir hava
fyri tað. So ein ósemja
kann eisini medvirka til
nakað positivt hóast alt,
og eftir er so bert at
vóna, at ein veruliga
samhaldsføst eftirlønar-
skipan um ikki ov
drúgva tíð sær dagsins
ljós.

Ónsdagin í seinasu
viku boðaði landsstýris-
maðurin á amanna- og
heilsumálum frá, at
eingin nýggj eftirlønar-
skipan kemur í hesum
valskeiðnum. Hetta var
skilabesta avgerð, sum
henda samgongan hevur
tikið í langa tíð. Hetta
var ein góður dagur ikki
bert fyri verandi pen-
sjonistar, men kanska
serliga fyri framtíðar

pensjonistar.
Fyri góðum fýra árum

síðani var eg rættiliga
ivasamur, tí tað bar á tað
borðið, at tað ikki fór at
eydnast at fáa ein meir-
luta fyri einari samhalds-
fastari eftirlønarskipan.
Hinir politisku flokkar-
nir vóru heldur trekir at
taka undir við okkara
grundhugsan í hesum
máli um eina skipan, har
serliga tann Samhalds-
fasti skuldi verða grund-
arsteinurin.  Men tíðin
hevur so broytt hesi við-
urskifti. Og her er tað
serliga støðan hjá Sam-
bandsflokkinum, sum
hevur yvirraskað okkum
sera positivt. Sjálvt um
vit øll minnast orðini hjá
Edmund Joensen á sinni,
tá hann segði, at hann
ynskti Samhaldsfasta,
har piparið grør, so er
støðan tann í dag, at
Sambandsflokkurin fult
og heilt saman við Javn-
aðarflokkinum stuðlar tí
Samhaldsfasta.

Og tí er eisini vón fyri,
at ein nýggja samgonga
hevur møguleika at
gjøgnumføra ein pen-
sjónsreform, sum veru-
liga kann gerast eitt po-
litiskt gjøgnumbrot, har
føroyskir pensjonistar
fáa virðiligar sømdir. 

Hetta stríðið í sam-
gonguni tók so fýra ár til
tess at fáa greiðu á, at
man ikki fór at gerast
samdur. Men tað er
heldur ikki ókent frá
øðrum málum, men lat
tað fara á hesum sinni.

Tað er eisini av størsta
týdningi, at tey feløg á
arbeiðsmarknaðinum,
sum enn ikki hava fingið
eftirlønarskipanir fyri
sínar limir, fáa at vita,
hvør politiska støðan er.
Hesumeðin valið hendir
so tíbetur einki, men
útlitini fyri at nakað
hendir skjótt í einari
komandi samgongu, eru
rættiliga góð.  Fólka-
tryggingin hevur fingið
sín deyðadóm, men tað
lýsnar fyri einari sam-
haldsfastari eftirlønar-
skipan, um vit fáa einna
nýggja samgongu eftur
valið.

Ein nýggj samhalds-
føst eftirlønarskipan
hevur neyvan ligið nærri
enn júst nú.

Sambandspolitikkurin styrkir
føroysku tjóðina

Pensiónistarnir aftur sleptir upp á fjall

C
M
Y
K 1

3

1
2


